
Pripovedka o Fašenku in Vuzmu. 
(Iz Varažd. okolice.) 

Jenpuk je Fašenk (Past, Poklade), 'da je bil on go-
dovnjak, pozval svojega prijatelja Vuzma k sebi na obed. 
Vuzem došel je i gostili su se jako navek tri dane i tri 
noči, i pili su jako. Gda je več odhajal Vuzem, rekel je 
tomu Fašenku: No, ti si mene dobro zgostil, i pak, 'da 
bum ja godovnjak, bum tebe pozval. Gda je več Vuzmeno 
vreme doslo, poslal je on po njega i dosel Fašenk. On je 
mislil, da bu i Vuzem njega tak zgostil; ali on mu je samo 
dal jednoga luka i malo kruha i kupicu vina. Fašenk je gledal, 
si je mislil, da mu bu više kaj dal, pa ga je pital: „kaj ti 
meni ne buš nikaj više dal kak to?" Vuzem mu je rekel: 
„ne, moj dragi, ti si samo tri dane za jesti potrebuval, a ja 
ti potrebujem za celo leto, kajti Vuzem je dugi, a Fašenk 
samo nekuliko tjednov trpi." M. Kračmanov. 


